
Institucioni i Avokatit té Popullit, né ushtrim té mandatit kushtetues, pér parandalimin e
shkeljes, mbrojtjen dhe promovimin e té drejtave té njeriut, né ndjekje té gjendjes sé krijuar né
vendin toné nga pandemia Covid-19, dhe me njé vémendje té posacme ndaj té drejtave té
individéve dhe grupeve vulnerabél, apo komuniteteve né nevojé, po monitoron né vazhdimési
gjendjen e komuniteteve Rome dhe Egjiptiane té vendosura né té gjitha njésité e vetégeverisjes
vendore, si dhe masat e marra pér plotésimin e nevojave bazike té jetesés, né kushtet e pérhapjes
sé infeksionit té Covid-19.

Qé nga fillimi i késaj pandemie me pasoja konkrete edhe pér vendin toné, autoritetet
shtetérore pérgjegjése kané nxjerré njé séré aktesh me karakter normativ, té cilat kané synuar dhe
synojné marrjen e masave pér minimizimin e pérhapjes sé infeksionit té¢ Covid-19, té shogéruara
né disa raste me masa té tjera me karakter mbéshtetés financiar, pér kategori té caktuara
subjektesh dhe individésh.

Sé fundmi, pér shkak té sé ashtéquajturés “valé e dyté” e pandemisé sé Covid-19, pas njé
lehtésimi té ndodhur pak muaj mé paré, masat parandaluese t& minimizimit té pérhapjes sé kétij
infeksioni viral jané shtuar, duke vendosur sé fundmi detyrimin e ¢do personi (me pérjashtimet
pérkatése) brenda territorit té Republikés sé Shqipérisé, qé té pérdoré barrierat mbrojtése (maskat
mbrojtése pér pjesén e fytyrés gé mbulon hundén dhe gojén), edhe né ambientet e hapura
publike.

Mé konkretisht, né nenin 1, t¢ Aktit Normativ nr.32 daté 12.10.2020, té Késhillit té
Ministrave, “Pér njé ndryshim né Aktin Normativ té€ Késhillit t€ Ministrave, nr.3 daté 15.03.2020
“Pér marrjen e masave t€ vecanta administrative gjaté kohézgjatjes s€ périudhés sé infeksionit té
shkaktuar nga Covid-19”,” i ndryshuar, pércaktohet shprehimisht se:

“Pika 23, e nenit 3, té Aktit Normativ nr.3, daté 15.03.2020, té Késhillit té Ministrave, té
ndryshuar, ndryshiohet si mé poshté vijon:

23. Barriera mbrojtése (maska) éshté e detyrueshme té pérdoret jashté shtépisé nga ¢do
individ. Individét, té cilét pérjashtohen nga ky rregull, pércaktohen né udhézimin e Institutit té
Shéndetit Publik. Instituti i Shéndetit Publik nxjerr udhézimin pérkatés pér ményrén e pérdorimit
té barrierés mbrojtése (maskés), jashté shtépisé”.

Shkelja e detyrimit pér pérdorimin e maskés jashté shtépisé, dénohet administrativisht me
gjobé, e aplikuar si njé masé ndéshkimi administrativ rast pas rasti, sikurse parashikohet mé tej
né nenin 1, t& Aktit Normativ nr.32 daté 12.10.2020, té Késhillit t& Ministrave, ku thuhet
shprehimisht se:

“Mospérdorimi i barrierés mbrojtése (maskés), nga individét jashté shtépisé dénohet me
gjobé né masén 3000 (tre mijé) leké dhe, né rast pérséritjeje, né masén 5000 (pesé mijé) leké. Té
drejtén e dhénies sé masés administrative pér mospérdorimin e barrierés mbrojtése (maskés) e




ka Policia e Shtetit dhe Policia Bashkiake, sipas modelit t¢ gjobés sé miratuar prej tyre.
Ekzekutimi 1 masés administrative do té kryhet népérmjet Operatorit té Shpérndarjes sé
Energjisé Elektrike, duke u béré pjesé e faturave té energjisé elektrike.

Ményra e ekzekutimit t€ masés administrative népérmjet Operatorit té Shpérndarjes sé
Energjisé Elektrike, pércaktohet me udhézim té pérbashkét té ministrit pérgjegjés pér energjiné,
ministrit pérgjegjés pér financat dhe ministrit pérgjegjés pér shéndetésiné”.

Ky akt normativ ka hyré né fugqi menjéheré dhe i ka filluar efektet e tij, né datén
15.10.2020.

Né vijim té plotésimit té késaj baze ligjore, me shkresén nr.1163/1 daté 13.10.2020, té
Institutit t&¢ Shéndetit Publik, é&shté nxjerré Udh&zuesi “Mbi pérdorimin e detyrueshém té
maskave né ambjentet jashté shtépis€”. N& kété udhézues theksohet dhe detajohet detyrimi pér
pérdorimin e maskave mbrojtése jashté shtépisé, mjete mbrojtése kéto té cilat mund té jené
kirurgjikale (njé pérdoriméshe), ose prej tekstili (shumépérdoriméshe).

Né Udhézues pércaktohet shprehimisht se, pérdorimi i maskés mbrojtése rekomandohet
pér individét né rastet si mé poshté vijon:

- Kur dalin nga shtépia,

- Pér fémijét né moshén mbi 11 vjeg,

- Gjaté té gjithé dités, gjaté té gjithé veprimtarisé jashté banesés,

- Né ¢do dygan, supermarket apo aktivitet tregtar,

- Né té gjitha mjetet e transportit publik, dhe jo publik kur né té gjenden persona té tjeré

pérvec drejtuesit té automjetit,

- Edhe gjaté ecjes né rruge,

- Gjaté géndrimit né té gjitha vendet publike té hapura si park apo shesh,

- Gjaté gjithé aktivitetit té punés né zyra, té gjithé institucionet publike dhe jo publike,

teatér, kinema, muze, biblioteka etj.

- Né hyrje dhe né dalje nga banesa dhe né ashensoré,

- Pérpara dhe pas konsumit té ushgimit né bare dhe restorante,

- Né motocilketé kur merr njé person tjetér jo anétar té familjes,

- Nése jeni duke u kujdesur né shtépi pér njé familjar me Covid-19,

- Né té gjitha institucionet fetare,

- Nga personat gé e kané kaluar SARS COV-2, pér t'u mbrojtur nga shkaktarét e tjeré

infektivé respiratoré,

- Né institucionet arsimore dhe ato té kujdesit shéndetésor sipas rekomandimeve té

méparshme.

Udhézuesi pércakton né vazhdim edhe rastet situatat pérjashtimore té pérdorimit té
barrierés mbrojtjése (maskes).

Detyrimi pér té vendosur dhe mbajtur barrierén mbrojtése (maskén), sipas pércaktimeve
té Aktit Normativ nr.32 daté 12.10.2020, té Késhillit t&¢ Ministrave, né fakt vec parashikimeve té
aspektit parandalues té pérhapjes sé infeksionit t¢ Covid-19 dhe atij mbrojtés pér shéndetin
publik, passjell nga ana tjetér njé kosto té shtuar dhe efektivisht jo té vogél pér secilin qytetar,
ndaj té cilit vendoset ky detyrim.

Kuptueshém gé, ky detyrim pérfshin edhe individét me pérkatési né pakicat kombétare
Rome apo Egjiptiane, dhe né térési pjesétarét e familjeve Rome dhe Egjiptiane, né té gjithé
territorin e vendit, sipas pérkatésisé territoriale administrative té njésive té vetéqeverisjes



vendore, né kushtet kur pjesa dérmuese e tyre kané probleme dhe véshtirési té theksuara
ekonomike.

Eshté koha té risjellim né vémendijen tuaj faktin se, realiteti i pérditshém gé shohim mé
syté tané na ka béré té reflektojmé thellé dhe té kuptojmé se individét me pérkatési né pakicén
kombétare Rome dhe ata me pérkatési né pakicén kombétare Egjiptiane, né njé shumicé
dérrmuese té tyre, pérfagésojné njé grup vulnerabél dhe né risk, sikurse edhe disa kategori té
tjera sociale né vendin toné. Sistemi yné social (ku pérfshihen beneficat gé lidhen me strehimin,
regjistrimin né gjendjen civile, pérfitimin e ndihmés ekonomike, apo edhe arsimimin, si
problemet mé kyce, pa pérjashtuar kétu punésimin, formimin profesional, kujdesin shéndetésor
dhe ¢do beneficé gé sistemi yné social, ua siguron gytetaréve té vet), formalisht i pranon kéta
individé, por faktikisht i pérjashton ata duke u kthyer né njé pengesé té pakalueshme burokratike
dhe sinonim té njé refuzimi té pashpallur social.

Individét dhe familjet e pakicave kombétare Rome dhe Egjiptiane, ndér vite kané vuajtur
pér shkak té privimit té tyre, pér punésim, arsimim, mbrojtje sociale, etj. Gjendja e tyre aktuale si
té pastrehé, té papuné dhe pa shérbime jetésore né ¢do hap, rrit dhe pérkegéson edhe mé tej
gjendjen e kétyre komuniteteve, e té gjitha kéto pasoja nuk cénojné vetém ato por sjellin efektin
e tyre negativ né cilésiné e jetesés pér té gjithé gytetarét shgiptaré. Gjendja paragitet edhe mé e
rénduar tashmé, kur pérjashtimet nga sistemi i ndihmés ekonomike té individéve, apo familjeve
Rome dhe Egjiptiane, bashkéshogérohen nga mungesa e regjistrimit té njé pjese jo té vogeél té
tyre (kryesisht Rom), né regjistrat themeloré té gjendjes civile, mungesa e punésimit, punésimi
individual “né t€ zez¢”, etj.

Né kété problematiké té gjeré ekzistuese, masat e pérgjithshme té marra pér té
parandaluar infeksionin e Covid-19, rezultojné té jené té pamundura pér kéto komunitete, duke i
ekspozuar pjesétarét e tyre drejt varférisé ekstreme, e cila pérshkallézohet deri né mbijeteseé.

Kostoja financiare e nevojshme gé rrjedh nga detyrimi pér zbatimin e masés, pér
vendosjen dhe mbajtjen e barrierés mbrojtése (maskés), sipas pércaktimeve té Aktit Normativ
nr.32 daté 12.10.2020, té Késhillit t& Ministrave, si dhe t& Udhézuesit té Institutit t&¢ Shéndetit
Publik, “Mbi pérdorimin e detyrueshém t€ maskave n€ ambjentet jashté sht€pisé”, réndon mé
tepér gjendjen e kétyre individéve dhe familjeve té tyre, pér té cilat kemi theksuar gé né ditét e
para té fillimit t&¢ pandemisé sé Covid-19, se tashmé kané mé tepér nevojé pér ndihmé konkrete
dhe té vazhduar, jo vetém né ushgime, dezinfektues dhe nevoja té tjera bazike jetese, por sé
fundmi edhe pér pérballimin e kostos financiare té sigurimit dhe blerjes sé barrierave mbrojtése
(maskave).

Pamundésia e kétyre individéve pér té pérballuar koston e blerjes té barrierave mbrojtése
(maskave), me géllim pérdorimin e tyre efektiv sipas detyrimeve ligjore né fugi, i ngarkon ata
realisht me njé kosto té dyfishté, duke i rénduar njékohésisht, me koston fillestare té blerjes dhe
sigurimit t& maskave mbrojtése, apo né vazhdim me ndéshkimin administrativ rast pas rasti, qé
do té vijé si shkak i mosvendosjes sé maskave, pér shkak t&€ mospérballimit nga ana e tyre té
kostos sé nevojshme té blerjes sé maskave.

Neén njé presion té tillé éshté e véshtiré t&¢ mendosh pér pérballimin e njé jetese normale,
né kushtet kur shumica e kétyre individéve apo familjeve trajtohen me ndihmé ekonomike. Edhe
mé problematike paragitet situata né kushtet kur njé pjesé jo e vogél e individéve me pérkatési né



pakicat kombétare Rome dhe Egjiptiane, jané té vetépunésuar né veprimtari qé kryhen né
ambiente té hapura publike.*

Kjo gjendje paraqgitet e njéjté né té gjithé vendin duke pérbéré njé tregues té qarté se,
masat e marra nga ana e institucioneve pérgjegjése, rezultojné té pamjaftueshme dhe jo
proporcionale pér té garantuar njé jetesé normale pér kéto komunitete, brenda kushteve té
ndérmarrjes sé masave parandaluese pér minimizimin e pérhapjes sé Covid-19. Eshté fakt se,
Akti Normativ nr.32 daté 12.10.2020, i Késhillit t¢ Ministrave, “Pér njé ndryshim né€ Aktin
Normativ t€ Késhillit t&¢ Ministrave, nr.3 daté 15.03.2020 “Pér marrjen ¢ masave t€ vecanta
administrative gjaté kohézgjatjes sé périudhés sé infeksionit té shkaktuar nga Covid-19”,” i
ndryshuar, nuk éshté shogéruar me nxjerrjen e njé akti nénligjor, ku té parashikohen masa me
karakter mbéshtetés financiar, pér kategori té caktuara subjektesh dhe individésh.

Sikurse kemi theksuar, kuadri ligjor né fuqgi konsideron specifikisht té réndésishme
problematikén gé lidhet me jetesén né térési té pakicés kombétare Rome dhe asaj Egjiptiane,
duke formuluar dhe miratuar strategji kombétare, si dhe pérgjegjési konkrete pér ndérmarrjen e
masave pozitive pér ndryshimin e késaj situate. Vendimi i Késhillit t¢ Ministrave nr.1072 daté
23.12.2015, ka miratuar dokumentin strategjik, “Plani Kombétar i Veprimit pér integrimin e
Roméve dhe Egjiptianéve, né Republikén e Shqipérisé, 2016-2020”, ku parashikohen njé séré
masash pér pérmirésimin e kushteve té jetesés sé kétyre minoriteteve dhe integrimin e tyre né
shogéri, né afat aplikimi afat shkurtér dhe afat mesém.

Céshtja béhet edhe mé sensitive, pasi kemi té b&mé me trajtimin e komuniteteve Rome
dhe Egjiptiane dhe respektimit té té drejtave té tyre, si njé element i theksuar garté edhe né pesé
prioritetet, gé vendi yné duhet té pérmbushé né kuadér té procesit té anétarésimit né Bashkimin
Europian.

E megjithaté, situata aktuale kérkon njé tjetér objektiv vlerésimi dhe ritém shumé mé té
shpejté, né masat dinamike gé duhet té€ ndérmerren pér komunitetet Rome dhe Egjiptiane né té
gjithé vendin, kudo ato ndodhen.

Duke ndjekur nga afér dhe me shgetésim gjendjen e kétyre komuniteteve, Avokati i
Popullit gjykon se, sot nevojitet njé vémendje e angazhim institucional 1 shtuar, pér t’ju
pérgjigjur nevojave bazike té jetesés sé kétyre komuniteteve, e konkretizuar me masa qé
ndikojné drejtépérdrejté dhe qé sigurojné njé standard té pranueshém jetese né kushtet e
pandemisé Covid-19, né vendin toné. Né rekomandimet tona té méparshme kemi nénvizuar se,
ofrimi i ndihmés financiare shtesé, i mjeteve bazé té jetesés, garantimi i ofrimit t& shérbimeve
bazé sociale dhe aksesi né kéto shérbime pér kéto komunitete, do té pérbénin disa nga sugjerimet
e institucionit té Avokatit té Popullit, drejtuar organeve té geverisjes vendore, té cilat do té
mundésonin pérballimin dhe kapércimin sa mé denjésisht té késaj situate.

Tashmé, né kushtet e vendosjes sé masave té reja parandaluese, pér pérhapjen e Covid-
19, sugjerojmé si té€ nevojshme marrjen e masave té shtuara nga ana e organeve té vetégeverisjes
vendore, n€ pérputhje me funksionet e pércaktuara né€ ligjin nr.139/2015 “Pér vetgeverisjen
vendore”, pér té siguruar ndihmesén dhe lehtésité e nevojshme ndaj komuniteteve Rome dhe
Egjiptiane, pér pérballimin e kostos sé blerjes sé maskave mbrojtése, apo té pajisjes sé tyre né
ményré té drejtépérdrejté me maska, nga ana e strukturave té organeve té vetégeverisjes vendore.

! Sidomos né rastin e individéve qé i pérkasin pakicés kombétare Rome, vetépunésimi népérmjet mbledhjes sé
materialeve té riciklueshme né vendgrumbullimet e mbetjeve urbane éshté njé alternativé e shfrytézuar prej tyre, pér
té siguruar jetesén e pérditéshme pér veten dhe familjet.



Ké&to masa té reja duhet té vlerésohen si njé kontribut i domosdoshém gé duhet té jepet
ndaj kétyre komuniteteve pér parandalimin e pérhapjes sé infeksionit té Covid -19 dhe ruajtjes sé
shéndetit t&€ pjesétaréve té tyre, por edhe si njé kontribut mé i gjeré q&€ né efektin “zinxhir” té
pérhapjes sé sémundjes, ndikon drejtépérdrejté né ruajtjen e shéndetit publik, t& popullsisé gé
jeton né njésiné territorial administrative té njésive té vetéqgeverisjes vendore.

Duke marré né kohé masat e propozuara, do té jemi né gjendje té parandalojmé njé
situaté krejtésisht té pamenaxhueshme duke u gjendur me afér qytetaréve dhe nevojave té tyre,
dhe nga ana tjetér kontribuojmé realisht né pérmbushjen e detyrave té organeve té vetégeverisjes
vendore dhe né respekt té ploté té té drejtave dhe lirive themelore té njeriut.

Avokati i Popullit rithekson edhe njé heré géndrimin e tij institucional se, askush nuk
duhet té lihet prapa né kété situaté té pazakonté, gé kérkon ndérveprim, mbéshtetje dhe
solidarizim shoqgéror.

Duke besuar né bashképunimin dhe mirékuptimin tuaj,

KOMISIONERI

Vilma SHURDHA



